
LAMPIRAN 1 
 

SEMAKAN SEMULA KADAR CUKAI PENDAPATAN  
BAGI INDIVIDU PEMASTAUTIN 

 
 

Kedudukan Semasa 
 
Kadar cukai pendapatan bagi individu pemastautin adalah progresif di antara  
0% dan 30% seperti berikut: 
 

Banjaran Pendapatan Bercukai 
(RM) 

Kadar Cukai  
(%) 

0 – 5,000 0 

5,001 – 20,000 1 

20,001 – 35,000 3 

35,001 – 50,000 6 

50,001 – 70,000 11 

70,001 – 100,000 19 

100,001 – 400,000 25 

400,001 – 600,000 26 

600,001 – 2,000,000 28 

Melebihi 2,000,000 30 

 
 
Cadangan 
 
Bagi mengimbangi tekanan ekonomi kepada golongan pertengahan, dicadangkan 
banjaran pendapatan bercukai distruktur semula menjadi lebih progresif dengan 
melibatkan perubahan kadar cukai seperti berikut: 
 
i. Penurunan 1 mata peratusan bagi banjaran pendapatan bercukai RM70,001 

hingga RM100,000 daripada 19% kepada 18%; 
 
ii. Mewujudkan banjaran pendapatan bercukai baharu iaitu RM100,001 hingga 

RM150,000 dengan kadar penurunan 1 mata peratusan daripada 25%  
kepada 24%. Banjaran pendapatan bercukai RM150,001 hingga RM400,000 
kekal 25%; 

 
iii. Meminda banjaran pendapatan bercukai RM600,001 hingga RM2,000,000 

kepada RM600,001 hingga RM1,000,000 dengan kadar cukai kekal 28%; dan 
 
iv. Meminda banjaran pendapatan bercukai melebihi RM2,000,000 kepada 

melebihi RM1,000,000 dengan kadar cukai 30%. 

Struktur baharu banjaran pendapatan bercukai dan kadar cukai pendapatan bagi 
individu pemastautin adalah seperti berikut: 
 

Banjaran Pendapatan Bercukai 
(RM) 

Kadar Cukai  
(%) 

0 – 5,000 0 

5,001 – 20,000 1 

20,001 – 35,000 3 

35,001 – 50,000 6 

50,001 – 70,000 11 

70,001 – 100,000 18 

100,001 – 150,000 24 

150,001 – 400,000 25 

400,001 – 600,000 26 

600,001 – 1,000,000 28 

Melebihi 1,000,000 30 

 
 
Tarikh Kuat Kuasa 
 
Mulai tahun taksiran 2027. 

LAMPIRAN 2 
 

SEMAKAN SEMULA PELEPASAN CUKAI PENDAPATAN INDIVIDU 
KE ATAS INDIVIDU DAN SAUDARA TANGGUNGAN 

 
 

Kedudukan Semasa 
 

Mulai tahun taksiran 2010, pelepasan cukai pendapatan individu ke atas individu dan 
saudara tanggungan dinaikkan daripada RM8,000 kepada RM9,000. 
 
 
Cadangan 
 

Bagi meningkatkan pendapatan boleh guna rakyat dalam mendepani kenaikan kos 
sara hidup, dicadangkan pelepasan cukai pendapatan ke atas individu dan saudara 
tanggungan dinaikkan daripada RM9,000 kepada RM12,000. 
 
 
Tarikh Kuat Kuasa 
 

Mulai tahun taksiran 2027. 

LAMPIRAN 3 

 
SEMAKAN SEMULA PELEPASAN CUKAI PENDAPATAN INDIVIDU KE ATAS 

PERBELANJAAN UNTUK IBU BAPA DAN DATUK NENEK 
 

 

Kedudukan Semasa 
 

Mulai tahun taksiran 2025, pelepasan cukai pendapatan individu terhad sehingga 
RM8,000 diberikan ke atas perbelanjaan untuk ibu bapa dan datuk nenek  
seperti berikut: 
 
i. Rawatan perubatan di klinik dan hospital; 

 
ii. Rawatan dan penjagaan di rumah, pusat penjagaan harian dan pusat  

penjagaan kediaman; 
 

iii. Rawatan pergigian tidak termasuk rawatan pergigian kosmetik; dan 
 

iv. Pemeriksaan perubatan penuh dan pemvaksinan terhad sehingga RM1,000. 
 
Tuntutan pelepasan cukai pendapatan hendaklah disokong oleh pengamal perubatan 
yang berdaftar dengan Majlis Perubatan Malaysia yang mengesahkan bahawa 
keadaan kesihatan ibu bapa atau datuk nenek memerlukan perkhidmatan penjagaan. 
Bagi penjaga (tidak termasuk diri sendiri, suami/isteri atau anak), perakuan bertulis oleh 
penjaga atau salinan permit kerja penjaga adalah diperlukan dan disokong dengan resit. 
 
 

Cadangan 
 

Bagi memberi manfaat secara menyeluruh kepada penjagaan warga emas, 
dicadangkan perbelanjaan untuk penjagaan ibu bapa dan datuk nenek di rumah, pusat 
penjagaan harian dan pusat penjagaan kediaman disemak semula untuk meliputi 
semua jenis perbelanjaan penjagaan tidak terhad kepada penjagaan kesihatan. 
 
Tuntutan pelepasan cukai pendapatan perlu dibuktikan dengan perakuan bertulis 
daripada penjaga (tidak termasuk diri sendiri, suami/isteri atau anak) atau salinan 
permit kerja penjaga berserta resit tanpa memerlukan pengesahan oleh pengamal 
perubatan  
yang berdaftar. 
 
 

Tarikh Kuat Kuasa 
  

Mulai tahun taksiran 2027.  

LAMPIRAN 4 
 

SEMAKAN SEMULA PELEPASAN CUKAI PENDAPATAN INDIVIDU 
KE ATAS RAWATAN PERUBATAN 

 
 

Kedudukan Semasa 
 

Pelepasan cukai pendapatan individu ke atas perbelanjaan rawatan perubatan 
  
Pelepasan cukai pendapatan individu diberi ke atas perbelanjaan rawatan perubatan 
terhad sehingga RM10,000 seperti berikut: 
  
i. Penyakit serius ke atas diri sendiri, suami/isteri atau anak; 

 
ii. Rawatan kesuburan ke atas diri sendiri atau suami/isteri; 

 
iii. Pemvaksinan ke atas diri sendiri, suami/isteri atau anak terhad  

sehingga  RM1,000; 
 

iv. Pemeriksaan dan rawatan pergigian terhad sehingga RM1,000; 
 

v. Pemeriksaan perubatan penuh, pemeriksaan kesihatan mental atau konsultasi, 
ujian pengesanan penyakit dan pembelian peralatan pemeriksaan kesihatan 
kendiri ke atas diri sendiri, suami/isteri atau anak terhad sehingga RM1,000; dan 

 
vi. Penilaian bagi tujuan diagnosis, program intervensi awal atau rawatan 

pemulihan bagi anak kurang upaya pembelajaran yang berumur 18 tahun dan 
ke bawah. 

  

Pelepasan cukai pendapatan individu ke atas pembelian peralatan penyusuan 
  
Pelepasan cukai pendapatan individu diberi ke atas pembelian peralatan penyusuan 
anak untuk kegunaan diri sendiri bagi penyusuan anak berumur 2 tahun dan ke bawah 
terhad sehingga RM1,000. 
 
 

Cadangan 
 

Bagi terus menyokong aspirasi kesihatan negara terhadap kesejahteraan keluarga 
terutama golongan ibu, dicadangkan pelepasan cukai pendapatan individu bagi 
rawatan perubatan diklasifikasikan semula sebagai Kesejahteraan Kesihatan dengan 
had pelepasan dikekalkan pada RM10,000. Skop pelepasan diperluas meliputi 
perbelanjaan seperti berikut: 
  

i. Perkhidmatan penjagaan selepas bersalin yang disediakan oleh pusat 
penjagaan atau mana-mana individu yang layak terhad sehingga RM3,000; dan  

 
ii. Peralatan penyusuan anak berumur 2 tahun dan ke bawah sama ada dibayar 

oleh diri sendiri atau pasangan terhad sehingga RM1,000. 

Pelepasan cukai pendapatan individu ke atas pembelian peralatan penyusuan anak 
disatukan ke dalam pelepasan cukai pendapatan individu ke atas perbelanjaan 
Kesejahteraan Kesihatan. 
 
 

Tarikh Kuat Kuasa 
 

Mulai tahun taksiran 2027. 

LAMPIRAN 5 
 

SEMAKAN SEMULA PELEPASAN CUKAI PENDAPATAN INDIVIDU 
KE ATAS YURAN PENGAJIAN DAN GAYA HIDUP 

 
  

Kedudukan Semasa 
 

Pelepasan cukai pendapatan individu ke atas yuran pengajian 
  
Pelepasan cukai pendapatan individu terhad sehingga RM7,000 boleh dituntut ke atas 
perbelanjaan yuran bagi mengikuti kursus pengajian seperti berikut: 
  
i. Selain Ijazah Sarjana atau Doktor Falsafah 

 
Kursus pengajian sehingga peringkat tertiari bagi memperoleh kemahiran atau 
kelayakan dalam bidang undang-undang, perakaunan, kewangan Islam yang 
diluluskan oleh Bank Negara Malaysia atau Suruhanjaya Sekuriti, teknikal, 
vokasional, industri, saintifik atau teknologi di mana-mana institusi tempatan atau 
badan profesional di Malaysia yang diiktiraf oleh Kerajaan Malaysia atau 
diluluskan oleh Menteri Kewangan; 

  
ii. Ijazah Sarjana atau Doktor Falsafah 

 
Kursus pengajian yang diambil bagi memperoleh kemahiran atau kelayakan  
di mana-mana institusi tempatan atau badan profesional di Malaysia yang 
diiktiraf oleh Kerajaan Malaysia atau diluluskan oleh Menteri Kewangan; atau 

  
iii. Kursus peningkatan kemahiran atau kemajuan diri 

 
Kursus peningkatan kemahiran atau kemajuan diri yang diiktiraf oleh Ketua 
Pengarah Pembangunan Kemahiran di bawah Akta Pembangunan Kemahiran 
Kebangsaan 2006 [Akta 652] terhad sehingga RM2,000. Pelepasan dibenarkan 
sehingga tahun taksiran 2026. 

 
Pelepasan cukai pendapatan individu di bawah gaya hidup 
  
Pelepasan cukai pendapatan individu di bawah gaya hidup boleh dituntut ke atas 
yuran bagi mengikuti kursus peningkatan kemahiran atau kemajuan diri terhad 
sehingga RM2,500. Kursus yang layak adalah kursus yang menggalakkan individu 
mempelajari kemahiran yang tidak berkaitan dengan pekerjaan seperti kursus 
berkaitan hobi, bahasa dan keagamaan. 
 
 
Cadangan 
 

Bagi terus menggalakkan rakyat memperoleh pendidikan yang lebih baik dan 
meningkatkan kemahiran diri, dicadangkan pelepasan cukai pendapatan individu  
bagi yuran pengajian dan kursus kemahiran di bawah pelepasan gaya hidup  
diklasifikasikan semula sebagai Yuran Pengajian dan Latihan Kemahiran dengan   

had pelepasan dikekalkan pada RM7,000. Skop pelepasan disemak semula  
seperti berikut:  
 
i. Yuran yang dibelanjakan ke atas diri sendiri bagi mengikuti kursus atau 

pengajian yang diiktiraf oleh mana-mana agensi kawal selia di peringkat Sijil, 
Diploma, Sarjana Muda, Sarjana atau Doktor Falsafah dalam apa-apa bidang  
di mana-mana institusi pendidikan atau badan profesional di Malaysia yang 
diiktiraf oleh Kerajaan Malaysia atau diluluskan oleh Menteri Kewangan; 
 

ii. Yuran yang dibelanjakan ke atas diri sendiri atau pasangan, terhad sehingga 
RM3,000 bagi mengikuti kursus atau pengajian peningkatan kemahiran atau 
kemajuan diri dalam bidang Pendidikan dan Latihan Teknikal dan Vokasional 
(TVET) yang diiktiraf oleh Ketua Pengarah Pembangunan Kemahiran di bawah 
Akta 652; dan 

 
iii. Yuran yang dibelanjakan terhad sehingga RM2,000 bagi mengikuti: 
  

a. Kursus, latihan serta kelas kemahiran dan kemajuan diri yang tidak 
berkaitan dengan pekerjaan untuk diri sendiri atau pasangan; atau 
 

b. Kursus, latihan, kelas atau tuisyen dalam bidang Sains, Teknologi, 
Kejuruteraan dan Matematik (STEM), seni, bahasa dan agama untuk anak. 

  
Pelepasan cukai pendapatan individu bagi yuran kursus peningkatan kemahiran atau 
kemajuan diri di bawah gaya hidup disatukan ke dalam pelepasan cukai pendapatan 
individu bagi Yuran Pengajian dan Latihan Kemahiran. 
 
 

Tarikh Kuat Kuasa 
  

Mulai tahun taksiran 2027. 

LAMPIRAN 6 
 

SEMAKAN SEMULA PELEPASAN CUKAI PENDAPATAN INDIVIDU  
KE ATAS GAYA HIDUP  

 
 

Kedudukan Semasa 
 
Mulai tahun taksiran 2024, pelepasan cukai pendapatan individu bagi gaya hidup 
terhad sehingga RM2,500 diberikan ke atas pembelian bahan bacaan termasuk  
e-buku, surat khabar harian bercetak/elektronik, pembelian komputer peribadi,  
telefon pintar atau tablet dan langganan internet. 
 
 

Cadangan 
 

Bagi menggalakkan literasi digital dan penggunaan teknologi kecerdasan buatan 
(Artificial Intelligence – AI) dalam meningkatkan produktiviti serta memacu inovasi, 
dicadangkan skop pelepasan cukai pendapatan individu bagi gaya hidup diperluas 
meliputi perbelanjaan langganan bagi perisian dan aplikasi AI untuk kegunaan sendiri, 
pasangan atau anak. 

 
Dalam memupuk nilai ihsan dan empati terhadap haiwan yang memerlukan 
pemeliharaan, dicadangkan skop pelepasan cukai gaya hidup turut diperluas meliputi 
perbelanjaan penjagaan haiwan peliharaan seperti berikut: 
 
i. Kos pengambilan haiwan peliharaan angkat daripada pusat perlindungan 

haiwan yang berdaftar; dan 
 

ii. Perkhidmatan veterinar berdaftar untuk pemvaksinan dan rawatan pemandulan. 
 
Had pelepasan cukai pendapatan individu bagi gaya hidup kekal sehingga RM2,500 
termasuk peluasan skop yang dicadangkan. 
 
 
Tarikh Kuat Kuasa 
 

Mulai tahun taksiran 2027. 

LAMPIRAN 7 
  

SEMAKAN SEMULA PELEPASAN CUKAI PENDAPATAN INDIVIDU 
KE ATAS GAYA HIDUP BERKAITAN SUKAN 

  
  

Kedudukan Semasa 
 
Mulai tahun taksiran 2024, pelepasan cukai pendapatan individu ke atas gaya hidup 
berkaitan sukan diberikan terhad sehingga RM1,000 bagi perbelanjaan untuk diri 
sendiri, pasangan, anak atau ibu bapa seperti berikut: 
 
i. Pembelian peralatan sukan untuk aktiviti sukan yang disenaraikan dalam  

Akta Pembangunan Sukan 1997 [Akta 576] (tidak termasuk basikal roda  
dua bermotor); 

 
ii. Bayaran sewaan atau fi kemasukan ke mana-mana fasiliti sukan;  
 
iii. Bayaran fi pendaftaran bagi penyertaan apa-apa pertandingan sukan yang mana 

penganjur diluluskan dan dilesenkan oleh Pesuruhjaya Sukan di bawah  
Akta 576; atau 

 
iv. Bayaran yuran keahlian gimnasium atau yuran latihan sukan yang dikenakan 

oleh persatuan atau kelab sukan yang berdaftar dengan Pesuruhjaya Sukan 
atau syarikat yang diperbadankan di bawah Akta Syarikat 2016 untuk 
menjalankan aktiviti sukan yang disenaraikan di bawah Akta 576. 

 
 

Cadangan 
 
Bagi terus membudayakan gaya hidup sihat dalam kalangan rakyat, dicadangkan 
skop pelepasan cukai pendapatan individu gaya hidup berkaitan sukan diperluas 
meliputi pembelian kasut sukan sehingga RM300. Had pelepasan cukai pendapatan 
individu ke atas gaya hidup berkaitan sukan kekal sehingga RM1,000. 
 
 

Tarikh Kuat Kuasa 
  

Mulai tahun taksiran 2027. 

LAMPIRAN 8 
 

LANJUTAN PELEPASAN CUKAI PENDAPATAN INDIVIDU  
KE ATAS PERBELANJAAN PELANCONGAN  

 
 

Kedudukan Semasa 
 

Bagi mempromosikan pelancongan domestik, pelepasan cukai pendapatan individu 
terhad sehingga RM1,000 diberikan bagi tahun taksiran 2026 ke atas fi kemasukan 
seperti berikut: 
 
i. Pusat pelancongan seperti muzium, zoo, taman tema, taman negara, taman laut 

dan geopark; dan 
 
ii. Program kebudayaan dan kesenian. 
 
 
Cadangan 
 

Bagi terus menggalakkan aktiviti pelancongan domestik sempena Tahun Melawat 
Malaysia 2026 yang dilanjutkan hingga 2027, dicadangkan pelepasan cukai 
pendapatan individu ke atas perbelanjaan pelancongan dilanjutkan bagi  
tempoh setahun. 
 
 

Tarikh Kuat Kuasa 
  

Bagi tahun taksiran 2027. 

LAMPIRAN 9 
 

SEMAKAN SEMULA PELEPASAN CUKAI PENDAPATAN INDIVIDU 
KE ATAS CARUMAN PERKESO 

  
  

Kedudukan Semasa 
 

Mulai tahun taksiran 2022, pelepasan cukai pendapatan individu terhad sehingga 
RM350 diberikan kepada pekerja sektor swasta yang mencarum dengan skim 
perlindungan keselamatan sosial yang dikawal selia oleh Pertubuhan Keselamatan 
Sosial (PERKESO) melalui Akta Keselamatan Sosial Pekerja 1969 dan Sistem 
Insurans Pekerjaan di bawah Akta Sistem Insurans Pekerjaan 2017 untuk 
perlindungan pendapatan akibat kehilangan pekerjaan. 
 
 

Cadangan 
 

Bagi menyokong dasar caruman PERKESO secara wajib dan sukarela oleh pekerja 
sektor swasta khususnya bagi melindungi pekerja gig dan penjaja, dicadangkan 
pelepasan cukai pendapatan individu disemak semula seperti berikut: 
  
i. Skop pelepasan cukai diperluas meliputi caruman wajib pekerja  

Skim Keselamatan Sosial Pekerjaan Sendiri (LINDUNG KENDIRI) bagi  
3 sektor mandatori iaitu pengangkutan penumpang, pengangkutan barangan atau 
makanan serta penjaja seperti yang disenaraikan di bawah Akta Keselamatan 
Sosial Pekerjaan Sendiri 2017 [Akta 789] dengan had pelepasan sedia ada kekal 
RM350; dan 

  
ii. Had pelepasan cukai tambahan diberikan sehingga RM150 bagi caruman 

sukarela pekerja Skim Kemalangan Bukan Bencana Kerja (LINDUNG 24) dan 
17 sektor bukan mandatori bagi LINDUNG KENDIRI seperti yang disenaraikan 
di bawah Akta 789. 

 
 

Tarikh Kuat Kuasa 
  

Mulai tahun taksiran 2027. 

LAMPIRAN 10 
 

LAYANAN CUKAI PENDAPATAN BAGI TABUNG SUMBANGAN  
WANG AWAM SEKOLAH 

 
 
Kedudukan Semasa 
 
Tabung Sumbangan Wang Awam Sekolah (TSUWAS) merupakan tabung yang 
diluluskan di bawah subseksyen 44(6) Akta Cukai Pendapatan 1967 bagi membiayai 
pelaksanaan projek atau program pembangunan dan kebajikan pelajar dengan 
kelulusan Kementerian Pendidikan Malaysia (KPM). Dana TSUWAS tidak meliputi 
perbelanjaan pentadbiran dan operasi atau pembaikan dan penyelenggaraan. 
 

Kategori sekolah yang layak menubuhkan TSUWAS adalah Sekolah Bantuan 
Kerajaan, Sekolah Bukan Milik Kerajaan (sekolah vernakular atau Sekolah Jenis 
Kebangsaan tanpa campur tangan Kerajaan), Sekolah Agama Bantuan Kerajaan dan 
Sekolah Agama Bukan Milik Kerajaan. 
 

Pihak sekolah perlu membuka akaun khas bagi penerimaan sumbangan kepada 
TSUWAS. Tabung ini perlu dikawal selia bersama oleh Ahli Jawatankuasa TSUWAS 
yang dianggotai oleh pihak sekolah dan orang luar termasuk wakil Persatuan Ibu Bapa 
dan Guru (PIBG). 
 

Penderma individu atau syarikat yang membuat sumbangan dalam bentuk tunai 
kepada TSUWAS layak mendapat potongan cukai terhad sehingga 10% daripada 
pendapatan agregat. Sumbangan berbentuk barangan tidak layak mendapat 
potongan cukai.  
 
 

Cadangan 
 

Bagi meningkatkan kecekapan operasi dan menjamin keselesaan prasarana sekolah, 
dicadangkan skop TSUWAS ditambah baik meliputi perbelanjaan pentadbiran dan 
operasi, pembaikan dan penyelenggaraan, perolehan peralatan serta pelaksanaan 
program sekolah untuk pelajar.  
 

Permohonan penubuhan TSUWAS perlu dikemukakan kepada Lembaga Hasil Dalam 
Negeri Malaysia dengan perakuan KPM. Pengurusan TSUWAS hendaklah dikawal 
selia secara bersama oleh pihak sekolah, PIBG atau Persatuan Bekas Pelajar dengan 
pemantauan oleh KPM berdasarkan garis panduan yang akan ditetapkan. 
 
 

Tarikh Kuat Kuasa 
  

Mulai tahun taksiran 2027.  

LAMPIRAN 11 
 

SEMAKAN SEMULA KADAR CUKAI PENDAPATAN BAGI PERUSAHAAN 
MIKRO, KECIL DAN SEDERHANA  

 
 
Kedudukan Semasa 
 
Syarikat yang mempunyai modal berbayar syer biasa RM2.5 juta dan ke bawah atau 
Perkongsian Liabiliti Terhad (PLT) yang mempunyai sumbangan modal perkongsian 
RM2.5 juta dan ke bawah, dengan nilai jualan tahunan tidak melebihi RM50 juta 
dikategorikan sebagai Perusahaan Mikro, Kecil dan Sederhana (PMKS) dan 
dikenakan cukai pendapatan seperti berikut: 
 

Banjaran Pendapatan Bercukai Kadar Cukai (%) 

RM150,000 yang pertama 15 

RM150,001 hingga RM600,000 17 

Melebihi RM600,000 24 

 
 
Cadangan 
 
Bagi terus meningkatkan daya saing PMKS untuk memacu pertumbuhan ekonomi 
negara, dicadangkan kadar cukai pendapatan PMKS disemak semula seperti berikut: 
 
i. Penurunan 1 mata peratusan bagi banjaran pendapatan bercukai RM150,000 

yang pertama daripada 15% kepada 14%; dan  
 

ii. Penurunan 1 mata peratusan bagi banjaran pendapatan bercukai RM150,001 
hingga RM600,000 daripada 17% kepada 16%. 

 
Struktur baharu kadar cukai pendapatan bagi PMKS adalah seperti berikut: 
 

Banjaran Pendapatan Bercukai Kadar Cukai (%) 

RM150,000 yang pertama 14 

RM150,001 hingga RM600,000 16 

Melebihi RM600,000 24 

 
 
Tarikh Kuat Kuasa 

  
Mulai tahun taksiran 2027. 

LAMPIRAN 12 
 

SEMAKAN SEMULA ELAUN MODAL BAGI ASET BERNILAI KECIL 
  
  
Kedudukan Semasa 
  
Elaun modal bagi aset bernilai kecil yang tidak melebihi RM2,000 setiap aset 
dibenarkan tuntutan sepenuhnya terhad sehingga RM20,000 bagi setiap tahun 
taksiran. Perusahaan Mikro, Kecil dan Sederhana (PMKS) layak menuntut 
sepenuhnya elaun modal ke atas aset bernilai kecil tanpa sebarang had keseluruhan 
tuntutan tahunan. 
 
  
Cadangan 
  
Bagi membantu syarikat mengurangkan kos menjalankan perniagaan dengan 
mengambil kira harga peralatan dan kelengkapan semasa, dicadangkan layanan 
elaun modal bagi aset bernilai kecil ditambah baik seperti berikut: 

 
i. Nilai bagi setiap aset bernilai kecil untuk tujuan tuntutan elaun modal dinaikkan 

daripada RM2,000 kepada RM3,000; dan 
 

ii. Had elaun modal keseluruhan bagi aset bernilai kecil yang layak dituntut oleh 
syarikat selain PMKS dinaikkan daripada RM20,000 kepada RM30,000  
bagi setiap tahun taksiran. 
 

 
Tarikh Kuat Kuasa 

  
Mulai tahun taksiran 2027. 

LAMPIRAN 13 
 

SEMAKAN SEMULA PENGECUALIAN CUKAI PENDAPATAN BAGI SYARIKAT 
PENYEDIA PERKHIDMATAN PENGURUSAN DANA PATUH SYARIAH 

 
  

Kedudukan Semasa 
  

Syarikat pemastautin yang menyediakan perkhidmatan pengurusan dana patuh 
syariah yang diluluskan oleh Suruhanjaya Sekuriti Malaysia diberi pengecualian cukai 
pendapatan sebanyak 60% ke atas pendapatan berkanun daripada pengurusan dana 
patuh syariah seperti berikut: 
 

Kategori Pelabur 
Tempoh Pengecualian Cukai 

(Tahun Taksiran) 

Pelabur Asing di Malaysia 2007 hingga 2027 

Pelabur Tempatan 2008 hingga 2027 

Pelabur Amanah Perniagaan dan Pelabur Amanah 

Pelaburan Harta Tanah (REITs) di Malaysia 
2014 hingga 2027 

 
 
Cadangan 
 

Bagi terus menyokong perkembangan perkhidmatan pengurusan dana patuh syariah, 
dicadangkan pengecualian cukai pendapatan bagi penyedia perkhidmatan 
pengurusan dana patuh syariah pemastautin disemak semula seperti berikut: 
  
i. Kadar pengecualian cukai pendapatan ditetapkan sebanyak 40% ke atas 

pendapatan berkanun daripada pengurusan dana patuh syariah; dan 
 

ii. Pengecualian cukai pendapatan dilanjutkan bagi tempoh 3 tahun. 
 

 
Tarikh Kuat Kuasa 

  

Mulai tahun taksiran 2028 hingga tahun taksiran 2030. 

LAMPIRAN 14 
 

POTONGAN CUKAI PENDAPATAN BAGI PEMBAYARAN GAJI  
MELALUI INSTITUSI KEWANGAN DAN INSTRUMEN  

PEMBAYARAN TANPA TUNAI 
 

 
Kedudukan Semasa 
 

Perbelanjaan yang dibuat secara keseluruhan dan semata-mata untuk menghasilkan 
pendapatan kasar termasuk bayaran gaji kepada pekerja, dibenarkan potongan cukai 
di bawah Seksyen 33, Akta Cukai Pendapatan 1967. Kelayakan tuntutan potongan 
cukai tidak mengambil kira sama ada perbelanjaan dibayar secara tunai, selain tunai 
atau melalui apa-apa kaedah pembayaran lain. 
 
 
Cadangan 
 

Bagi meningkatkan ketelusan transaksi kewangan oleh majikan dan menyokong 
pematuhan pembayaran gaji tanpa tunai melalui institusi kewangan dan instrumen 
pembayaran tanpa tunai seperti yang ditetapkan di bawah Akta Kerja 1955, 
dicadangkan potongan cukai ke atas perbelanjaan gaji hanya dibenarkan sekiranya 
pembayaran dibuat melalui institusi kewangan atau instrumen pembayaran tanpa 
tunai, kecuali bagi transaksi pembayaran gaji oleh Perusahaan Mikro,  
Kecil dan Sederhana. 
 
Potongan cukai ke atas perbelanjaan selain bayaran gaji kekal dibenarkan tanpa 
mengambil kira kaedah pembayaran. 
 
 

Tarikh Kuat Kuasa 
  

Mulai tahun taksiran 2028. 

LAMPIRAN 15 
  

POTONGAN CUKAI PENDAPATAN KE ATAS KOS PENERBITAN 
SUKUK PRISMA  

 
 

Kedudukan Semasa 
 
Suruhanjaya Sekuriti Malaysia (SC) telah memperkenal rangka kerja Sukuk 
Pelaburan Mampan dan Bertanggungjawab (Sustainable and Responsible  
Investment – SRI) yang membolehkan pengumpulan dana oleh syarikat bagi 
meningkatkan amalan kemampanan dan menyokong peralihan kepada aktiviti rendah 
karbon. Potongan cukai pendapatan diberikan ke atas kos penerbitan Sukuk SRI 
mulai tahun taksiran 2016 hingga tahun taksiran 2027. 
 
Mulai tahun 2027, SC akan memperkenal Sukuk Prisma yang bertujuan memperluas 
penggunaan pasaran modal untuk menarik pelaburan berkonsepkan kelestarian.  
SC menyasarkan pelaburan sehingga RM100 bilion dalam tempoh 5 tahun bagi 
membiayai projek mampan yang memberi manfaat kepada rakyat, antaranya dalam  
aspek berikut: 
 
i. Adaptasi perubahan iklim; 
ii. Keselamatan air dan makanan; 
iii. Daya tahan biodiversiti; dan 
iv. Ekonomi biru. 
 
 

Cadangan 
 

Bagi terus mengukuhkan kedudukan Malaysia sebagai hab pelaburan sukuk global 
melalui penyediaan kemudahan pembiayaan patuh syariah berkonsepkan kelestarian 
yang inovatif, dicadangkan potongan cukai pendapatan diberikan ke atas 
perbelanjaan penerbitan Sukuk Prisma yang diluluskan atau dibenarkan oleh SC atau 
diserah simpan dengan SC. 

  
Potongan cukai pendapatan yang diberikan ke atas kos penerbitan Sukuk SRI kekal 
berkuat kuasa sehingga tahun taksiran 2027. 
 
 

Tarikh Kuat Kuasa 
  

Mulai tahun taksiran 2027 hingga tahun taksiran 2030. 

LAMPIRAN 16 
 

SEMAKAN SEMULA PENGECUALIAN DUTI SETEM BAGI PEMBELIAN 
RUMAH KEDIAMAN PERTAMA 

 
  

Kedudukan Semasa 
 

Pengecualian duti setem 100% diberikan ke atas perjanjian pinjaman dan surat cara 
pindah milik bagi pembelian rumah kediaman pertama yang berharga sehingga 
RM500,000 oleh warganegara Malaysia. 
  
Pengecualian ini berkuat kuasa bagi perjanjian pinjaman dan surat cara pindah milik 
melibatkan perjanjian jual beli yang disempurnakan mulai 1 Januari 2021 hingga  
31 Disember 2027. 
 
 

Cadangan 
 

Bagi terus menyokong pemilikan rumah kediaman pertama oleh warganegara 
Malaysia, dicadangkan pengecualian duti setem bagi pembelian rumah kediaman 
pertama disemak semula seperti berikut: 
  
i. Rumah berharga sehingga RM500,000  

 
Pengecualian duti setem 100% diberikan ke atas perjanjian pinjaman dan  
surat cara pindah milik. 

  
ii. Rumah berharga sehingga RM750,000 

 
Pengecualian duti setem diberikan ke atas perjanjian pinjaman dan surat cara 
pindah milik seperti ketetapan berikut: 

  
a. Pengecualian 100% bagi harga rumah RM500,000 pertama; dan 
  
b. Pengecualian 50% bagi baki harga rumah yang melebihi RM500,000 

sehingga RM750,000. 
 
 

Tarikh Kuat Kuasa 
 
Bagi perjanjian pinjaman dan surat cara pindah milik melibatkan perjanjian jual beli 
yang disempurnakan mulai 1 Januari 2027 hingga 31 Disember 2030. 

LAMPIRAN 17 
 

PENGECUALIAN DUTI SETEM BAGI PEMULIHAN 
PROJEK PERUMAHAN TERBENGKALAI 

 
  

Kedudukan Semasa 
 

Pengecualian duti setem 100% diberikan ke atas perjanjian pinjaman dan surat cara 
pindah milik berkaitan pemulihan projek perumahan terbengkalai seperti berikut: 
  
i. Kontraktor atau pemaju penyelamat 
  

a. Perjanjian pinjaman bagi tujuan pembiayaan; dan 
  
b. Surat cara pindah milik bagi tujuan pindah milik tanah atau projek 

perumahan terbengkalai. 
  
ii. Pembeli asal rumah terbengkalai 
  

a. Perjanjian pinjaman bagi tujuan pembiayaan tambahan; dan 
  
b. Surat cara pindah milik rumah kediaman. 

  
Pengecualian ini berkuat kuasa bagi perjanjian pinjaman dan surat cara pindah milik 
yang disempurnakan mulai 1 Januari 2013 hingga 31 Disember 2025. 
 
 

Cadangan 
 
Bagi menyokong program Reformasi Perumahan MADANI untuk mencapai sasaran 
sifar projek perumahan terbengkalai menjelang tahun 2030, dicadangkan 
pengecualian duti setem 100% diberikan semula ke atas perjanjian pinjaman dan 
surat cara pindah milik yang disempurnakan oleh kontraktor atau pemaju penyelamat 
dan pembeli asal melibatkan pemulihan projek perumahan terbengkalai yang 
disahkan oleh Kementerian Perumahan dan Kerajaan Tempatan. 
 
 

Tarikh Kuat Kuasa 
  

Bagi perjanjian pinjaman dan surat cara pindah milik yang disempurnakan mulai  
1 Januari 2027 hingga 31 Disember 2030. 

LAMPIRAN 18 
 

PENGECUALIAN DUTI SETEM BAGI PEMBUKAAN 
AKAUN SIMPANAN DAN AKAUN SEMASA 

  
 

Kedudukan Semasa 
 

Duti setem pada kadar RM10 dikenakan ke atas surat cara pembukaan akaun 
simpanan dan akaun semasa yang mengandungi aku janji yang mewujudkan obligasi, 
indemniti, jaminan atau tanggungan undang-undang yang berasingan. 
 
 

Cadangan 
 

Bagi meluaskan akses perkhidmatan kewangan kepada individu dan perniagaan 
terutamanya Perusahaan Mikro, Kecil dan Sederhana, dicadangkan pengecualian duti 
setem 100% diberikan ke atas surat cara yang disempurnakan oleh individu atau 
perniagaan bagi pembukaan akaun simpanan dan akaun semasa yang mengandungi 
aku janji yang mewujudkan obligasi, indemniti, jaminan atau tanggungan  
undang-undang yang berasingan. 
 
 

Tarikh Kuat Kuasa 
  

Mulai 1 Januari 2027. 

LAMPIRAN 19 
 

SEMAKAN SEMULA LAYANAN DUTI SETEM BAGI PERJANJIAN PINJAMAN  
ATAU PEMBIAYAAN DALAM MATA WANG ASING 

 
 

Kedudukan Semasa 
  
Perjanjian pinjaman atau pembiayaan dalam mata wang asing tertakluk kepada 
kenaan duti setem ad valorem pada kadar 0.5%. 
 
 
Cadangan 
 
Bagi meningkatkan akses kepada pembiayaan dalam negara, dicadangkan had 
maksimum duti setem yang dikenakan ke atas perjanjian pinjaman atau pembiayaan 
dalam mata wang asing daripada bank di Malaysia ditetapkan seperti berikut: 
 
i. RM2,000 bagi pinjaman atau pembiayaan berjumlah sehingga RM100 juta; dan 
 
ii. RM5,000 bagi pinjaman atau pembiayaan berjumlah melebihi RM100 juta. 
 
 
Tarikh Kuat Kuasa 

  
Bagi perjanjian pinjaman atau pembiayaan yang disempurnakan mulai 1 Januari 2027.  

LAMPIRAN 20 
 

SEMAKAN SEMULA LAYANAN DUTI SETEM BAGI PINJAMAN 
ATAU PEMBIAYAAN DI BAWAH SKIM CAKNA 

 
  

Kedudukan Semasa 
 

CAKNA merupakan skim yang menyediakan kemudahan pembiayaan kepada 
Perusahaan Mikro, Kecil dan Sederhana (PMKS) dan kontraktor kecil yang 
memperoleh kontrak Kerajaan. 
  
CAKNA I   : Membantu PMKS mendapatkan bayaran lebih awal bagi kontrak 

Kerajaan yang telah disempurnakan melalui penjualan invois 
yang diluluskan kepada institusi perbankan. 
 

CAKNA II   : Membantu kontraktor kecil membiayai pelaksanaan dan 
menyiapkan kontrak Kerajaan yang bernilai sehingga RM1.5 juta 
mengikut tempoh yang ditetapkan. 
 

Peremitan diberikan ke atas duti setem yang melebihi RM10 bagi perjanjian pinjaman 
atau pembiayaan prinsipal seperti berikut: 
  
CAKNA I : Perjanjian yang disempurnakan mulai 1 Mac 2021 hingga 

  31 Disember 2028. 
 

CAKNA II : Perjanjian yang disempurnakan mulai 1 Januari 2024 hingga 
  31 Disember 2025. 
 

 
 

Cadangan  
 

Bagi terus membantu PMKS dan kontraktor kecil mendapatkan pembiayaan bagi 
pelaksanaan kontrak Kerajaan, dicadangkan peremitan duti setem ke atas perjanjian 
pinjaman atau pembiayaan prinsipal di bawah skim CAKNA yang disempurnakan oleh 
PMKS dan kontraktor kecil disemak semula seperti berikut: 

 
i. Peremitan duti setem yang melebihi RM10 bagi perjanjian di bawah  

Skim CAKNA I yang disempurnakan mulai 1 Januari 2029 dilanjutkan bagi 
tempoh 2 tahun; dan 

  
ii. Peremitan duti setem yang melebihi RM10 bagi perjanjian di bawah Skim 

CAKNA II yang disempurnakan mulai 1 Januari 2027 diperkenalkan semula. 

Tarikh Kuat Kuasa 
 

CAKNA I : Bagi perjanjian pinjaman atau pembiayaan yang 
disempurnakan mulai 1 Januari 2029 hingga 31 Disember 2030. 
 

CAKNA II : Bagi perjanjian pinjaman atau pembiayaan yang disempurnakan 
mulai 1 Januari 2027 hingga 31 Disember 2030. 

LAMPIRAN 21 
 
PEREMITAN DUTI SETEM BAGI PERJANJIAN PINJAMAN ATAU PEMBIAYAAN 

MELALUI PLATFORM ANTARA RAKAN SETARA 
  
  

Kedudukan Semasa 
 
Pembiayaan melalui platform antara rakan setara (Peer-to-Peer – P2P) merupakan 
pembiayaan alternatif berinovatif yang membolehkan usahawan atau Perusahaan 
Mikro, Kecil dan Sederhana (PMKS) meningkatkan modal perniagaan melalui 
pinjaman daripada pelabur dalam platform P2P. Pengecualian duti setem 100% 
diberikan ke atas perjanjian pinjaman atau pembiayaan yang dibuat melalui  
platform P2P berdaftar dan diiktiraf oleh Suruhanjaya Sekuriti Malaysia. 
  
Pengecualian ini berkuat kuasa bagi perjanjian pinjaman atau pembiayaan P2P  
antara PMKS dan pelabur yang disempurnakan mulai 1 Januari 2022 hingga  
31 Disember 2026. 
 
 

Cadangan 
 

Bagi menggalakkan PMKS mendapatkan pembiayaan alternatif melalui platform P2P, 
dicadangkan peremitan duti setem yang melebihi RM10 diberikan ke atas perjanjian 
pinjaman atau pembiayaan P2P yang disempurnakan antara PMKS dan pelabur. 
 
 

Tarikh Kuat Kuasa 
 

Bagi perjanjian pinjaman atau pembiayaan yang disempurnakan mulai 1 Januari 2027 
hingga 31 Disember 2030. 

LAMPIRAN 22 
 

PEREMITAN DUTI SETEM BAGI PERJANJIAN PINJAMAN  
OLEH SYARIKAT PERINGKAT PERTENGAHAN 

 
 
Kedudukan Semasa 
  
Perjanjian pinjaman atau pembiayaan tertakluk kepada kenaan duti setem ad valorem 
pada kadar 0.5%. 
 

Pengecualian duti setem diberikan ke atas perjanjian prinsipal pemfaktoran atau 
pembiayaan invois yang disempurnakan oleh Perusahaan Mikro Kecil dan Sederhana 
(PMKS) dengan syarikat pemfaktor yang berdaftar dengan Kementerian Kewangan 
dan ahli Persatuan Pemfaktor Malaysia. Pengecualian ini berkuat kuasa bagi 
perjanjian prinsipal pemfaktoran atau pembiayaan invois yang disempurnakan mulai 
1 Januari 2022 hingga 31 Disember 2025. 
 

Program Pembiayaan Pembekal oleh Syarikat Peringkat Pertengahan  
(Mid-Tier Companies – MTC) menggunakan konsep pemfaktoran berbalik. Konsep ini 
melibatkan dua surat cara iaitu perjanjian kemudahan kredit (peringkat pertama) dan 
perjanjian menggunakan lebihan kemudahan kredit (peringkat kedua). Kedua-dua 
perjanjian ini perlu disempurnakan antara MTC dan institusi kewangan serta tertakluk 
kepada kenaan duti setem ad valorem pada kadar 0.5%. 
 
 

Cadangan 
 

Bagi meningkatkan aliran tunai PMKS dengan mendapatkan bayaran awal daripada 
lebihan kemudahan kredit MTC, dicadangkan peremitan duti setem yang melebihi 
RM10 diberikan ke atas perjanjian di peringkat kedua antara MTC dan institusi 
kewangan bagi lebihan kemudahan kredit yang diberikan kepada PMKS, tertakluk 
kepada syarat-syarat seperti berikut: 
 

i. Pembekal PMKS telah menyempurnakan kontrak pembekalan barang atau 
perkhidmatan kepada MTC; dan 

 

ii. Pembekal PMKS bukan merupakan syarikat induk, subsidiari atau berkaitan 
kepada MTC. 

 

Duti setem ke atas perjanjian di peringkat pertama kekal pada kadar ad valorem 0.5%. 
 
 

Tarikh Kuat Kuasa 
 

Bagi perjanjian di peringkat kedua yang disempurnakan antara MTC dan institusi 
kewangan mulai 1 Januari 2027 hingga 31 Disember 2030.  

LAMPIRAN 23 
 

SEMAKAN SEMULA GALAKAN CUKAI BAGI HAB PERKHIDMATAN GLOBAL  
  
 

Kedudukan Semasa 
 
Galakan cukai Hab Perkhidmatan Global (Global Services Hub – GSH) diberikan 
kepada syarikat yang menjadikan Malaysia sebagai hab perkhidmatan bernilai tinggi 
seperti mengurus, mengawal dan menyokong fungsi utama perniagaan.  
Galakan cukai yang diberikan adalah seperti berikut:  
 
i. Cukai pendapatan syarikat pada kadar 5% atau 10% berdasarkan pendekatan 

keberhasilan, tertakluk kepada syarat seperti perbelanjaan operasi tahunan 
minimum dan pekerjaan bernilai tinggi; dan 

 

ii. Cukai pendapatan individu pada kadar 15% untuk 3 tahun taksiran berturut-turut 
kepada 3 individu bukan warganegara yang memegang jawatan utama  
atau C-Suite. 

 
Galakan cukai ini berkuat kuasa bagi permohonan yang diterima oleh  
Lembaga Pembangunan Pelaburan Malaysia (MIDA) mulai 14 Oktober 2023 hingga               
31 Disember 2027. 
 
 
Cadangan 
 
Bagi memperkukuh daya saing Malaysia sebagai destinasi hab perkhidmatan global 
dan menarik aktiviti pengurusan perbendaharaan, dicadangkan galakan cukai GSH 
disemak semula seperti berikut: 
 
i. Syarikat baharu adalah syarikat yang tidak pernah menjalankan aktiviti GSH atau 

Hab Prinsipal (Principal Hub – PH). 
 

ii. Syarikat sedia ada adalah: 
 

a. Syarikat yang pernah diluluskan galakan cukai GSH atau PH; dan 
 

b. Syarikat yang akan menjalankan perkhidmatan tambahan baharu untuk 
permohonan lanjutan.  

 
iii. Pendapatan asas bagi syarikat sedia ada adalah purata pendapatan untuk 

tempoh 3 tahun terakhir. 

Perkara 

Syarikat Baharu Syarikat Sedia Ada 

Pendapatan GSH 
≤ Pendapatan 

Asas 
> Pendapatan Asas 

Kadar Cukai 5% 15% 5% 

Tempoh Insentif Setiap lima (5) tahun sehingga maksimum 30 tahun. 
(Tertakluk kepada prestasi/komitmen syarikat dalam tempoh insentif 
terdahulu dan akan datang) 

Perkhidmatan 
Layak 

a. Regional P&L/Business Management Unit;  
b. Strategic business planning; dan 
c. Corporate development. 

Perkhidmatan 
Tambahan 

Melaksanakan minimum dua (2) aktiviti yang layak di bawah kategori 
perkhidmatan berikut: 
 
a. Strategic services; atau 
b. Business services (termasuk Treasury Fund Management – TFM); 

atau 
c. Shared services. 

Pendapatan 
Dikecualikan 

a. Pendapatan perkhidmatan; atau 
b. Pendapatan perkhidmatan dan trading; dan 
c. Pendapatan aktiviti TFM yang ditetapkan oleh  

Menteri Kewangan.  

Pengurusan 
Dana 
Perbendaharaan  

Syarikat GSH yang menjalankan aktiviti TFM khusus bagi  
aktiviti cash pooling via onshore intermediaries diberi galakan tambahan 
berikut: 
 
a. Pengecualian cukai pegangan ke atas faedah yang dibayar kepada 

bukan pemastautin; dan 
b. Pengecualian duti setem sebanyak 100% ke atas perjanjian 

pinjaman antara syarikat dalam mata wang asing. 
 

Galakan tambahan (a) dan (b) turut diperluas kepada pakej insentif Zon 
Ekonomi Khas Johor-Singapura (JS-SEZ). 

 
 
Tarikh Kuat Kuasa  
 
Bagi permohonan yang diterima oleh MIDA mulai 1 Januari 2027. 

LAMPIRAN 24 
 

SEMAKAN SEMULA GALAKAN CUKAI BAGI SYARIKAT PERKAPALAN 
 
 
Kedudukan Semasa 
 
Mulai tahun taksiran 2012, syarikat perkapalan Malaysia diberi pengecualian cukai 
pendapatan 70% di bawah Seksyen 54A, Akta Cukai Pendapatan 1967. 
 
Pengecualian cukai pendapatan sepenuhnya turut diberikan kepada syarikat 
perkapalan Malaysia sehingga tahun taksiran 2026 di bawah Perintah Cukai 
Pendapatan (Pengecualian bagi Kapal Malaysia) 2024 [P.U.(A) 184/2024], 
tertakluk kepada setiap kapal mematuhi syarat-syarat seperti berikut: 
 
i. Perbelanjaan operasi tahunan di Malaysia sekurang-kurangnya RM250,000; dan 

 
ii. Penggajian empat (4) orang pekerja pesisir warganegara Malaysia yang terdiri 

daripada seorang Ketua Pegawai Eksekutif, seorang pegawai tadbir dan 
kewangan, seorang pegawai operasi serta seorang pegawai bertanggungjawab 
bagi hal ehwal kesihatan, perlindungan, keselamatan dan persekitaran. 

  
Pengecualian duti setem sepenuhnya diberikan ke atas surat cara  
yang disempurnakan oleh suatu entiti Labuan berkaitan dengan suatu aktiviti 
perniagaan Labuan di bawah Perintah Duti Setem (Pengecualian) (No. 3) 2012  
[P.U.(A) 268/2012].  
 
 
Cadangan 
 
Bagi menyumbang kepada pertambahan jumlah kapal Malaysia dan mengurangkan 
kebergantungan kapal asing serta menambah aliran masuk pendapatan fret kapal 
di Malaysia dalam tempoh jangka panjang, dicadangkan galakan cukai bagi syarikat 
perkapalan Malaysia disemak semula seperti berikut: 
  
i. Pengecualian cukai pendapatan sepenuhnya kepada syarikat perkapalan 

Malaysia tertakluk kepada syarat berikut: 
 

a. Pengurusan strategik dan kawalan efektif dilaksanakan di Malaysia; 
 

b. Perbelanjaan operasi tahunan di Malaysia sekurang-kurangnya 
RM250,000 bagi setiap kapal Malaysia; dan 

 
c. Penggajian sekurang-kurangnya empat (4) orang pekerja warganegara 

Malaysia dengan gaji purata bulanan RM15,000 bagi setiap kapal 
Malaysia. 

ii. Pengenaan had maksimum duti setem ke atas perjanjian pinjaman atau 
pembiayaan untuk pembelian atau pembinaan kapal Malaysia seperti berikut: 
 
a. RM2,000 bagi pinjaman atau pembiayaan berjumlah sehingga  

RM100 juta; dan  
 

b. RM5,000 bagi pinjaman atau pembiayaan berjumlah melebihi RM100 juta. 
  

iii. Pengecualian duti setem sepenuhnya ke atas surat cara yang disempurnakan 
oleh suatu entiti Labuan berkaitan dengan suatu aktiviti perniagaan Labuan 
di bawah Perintah Duti Setem (Pengecualian) (No. 3) 2012 [P.U.(A) 268/2012] 
adalah kekal.  

 
 
Tarikh Kuat Kuasa 
 
i. Pengecualian cukai pendapatan: 

 
Mulai tahun taksiran 2027 hingga tahun taksiran 2036. 
 

ii. Pengenaan duti setem pada had maksimum:  
 
Bagi perjanjian pinjaman atau pembiayaan yang disempurnakan mulai  
1 Januari 2027. 

LAMPIRAN 25 
 

SEMAKAN SEMULA GALAKAN CUKAI TEKNOLOGI HIJAU 
 
 

Kedudukan Semasa 
 

Syarikat yang menjalankan aktiviti hijau layak diberikan Galakan Cukai Teknologi 
Hijau seperti berikut: 
 
i. Projek Green Investment Tax Allowance (GITA) (Tujuan Perniagaan) 
 

Aktiviti yang Layak 
GITA 
(%) 

Pendapatan Berkanun 
yang Boleh Ditolak 

(%) 
Tempoh Galakan 

Tier 1 
Hidrogen Hijau 

 
100 

 
100 atau 70 

 
5 + 5 tahun 

Tier 2 
a. Pengurusan Sisa 

Bersepadu 
b. Stesen Pengecasan 

Kenderaan Elektrik  

100 100 5 tahun 

Tier 3 
a. Biojisim 
b. Biogas 
c. Hidro mini 
d. Geoterma 
e. Solar 
f. Tenaga angin 

100 70 5 tahun 

  

Galakan cukai ini berkuat kuasa bagi permohonan yang diterima oleh  
Lembaga Pembangunan Pelaburan Malaysia (MIDA) mulai 1 Januari 2024 hingga  
31 Disember 2026. 
 

ii. Aset GITA (Kegunaan Sendiri) 
  

Aktiviti yang Layak 
GITA 
(%) 

Pendapatan Berkanun 
yang Boleh Ditolak 

(%) 
Tempoh Galakan 

Tier 1 
a. Senarai aset layak 

yang diluluskan oleh 
Menteri Kewangan 

b. Battery Energy Storage 
System (BESS) 

c. Bangunan hijau 

100 70 Bagi pembelian aset  
GITA yang layak dan 

disahkan oleh Malaysian 
Green Technology and 

Climate Change 
Corporation (MGTC) mulai  

1 Januari 2024 hingga  
31 Disember 2026. 

Tier 2 
a. Senarai aset layak 

yang diluluskan oleh 
Menteri Kewangan 

b. Sistem Tenaga Boleh 
Diperbaharui 

c. Energy efficiency 

60 70 

iii. Green Income Tax Exemption (GITE) Pajakan Sistem Solar 
  

Peringkat 
Pengecualian Cukai  

ke atas Pendapatan Berkanun (%) 
Tempoh Galakan 

>3MW - ≤10MW 
70 

5 tahun 

>10MW - ≤30MW 10 tahun 

 

Galakan cukai ini berkuat kuasa bagi permohonan yang diterima oleh MIDA  
mulai 1 Januari 2024 hingga 31 Disember 2026. 
 
 

Cadangan 
  
Selaras dengan aspirasi peralihan tenaga negara yang mampan dan pelepasan 
karbon sifar bersih menjelang 2050, dicadangkan Galakan Cukai Teknologi Hijau 
disemak semula seperti berikut: 
 

i. Projek GITA (Tujuan Perniagaan) 
  

Aktiviti yang Layak 
GITA 
(%) 

Pendapatan Berkanun 
yang Boleh Ditolak 

(%) 

Tempoh 
Galakan 

Tier 1 
a. Hidrogen Hijau 
b. Ocean Thermal Energy 

Conversion 

100 100 atau 70 5 + 5 tahun 

Tier 2 
a. Stesen Pengecasan 

Kenderaan Elektrik 
b. Sistem Tenaga Boleh 

Baharu (Biojisim, Biogas, 
Hidro mini, Geoterma, 
Tenaga angin) 

60 70 5 tahun 

ii. Aset GITA (Kegunaan Sendiri) 
  

Aktiviti yang Layak 
GITA 
(%) 

Pendapatan 
Berkanun yang 
Boleh Ditolak 

(%) 

Tier 1 
a. Senarai aset layak yang diluluskan oleh  

Menteri Kewangan: 
(i) Bas, Van, Panel MPV, Movers, Traktor Terminal, 

Forklift, Lori/Trak Ringan, Lori dan Kenderaan 
Berat (termasuk prime mover) 

(ii) Infrastruktur kenderaan elektrik (produk tempatan) 
(iii) Sistem kompos sisa dan kitar semula  

(produk tempatan) 
(iv) Sistem kitar semula air sisa dan penuaian air hujan 

(produk tempatan) 
 

b. Integrasi Sistem Tenaga Boleh Baharu (Biojisim, 
Biogas, Hidro Mini, Solar, Geoterma, Tenaga Angin) + 
Battery Energy Storage System (BESS)/Energy 
Storage System (ESS) 

100 70 

Tier 2 
a. Senarai aset layak yang diluluskan oleh  

Menteri Kewangan: 
(i) Infrastruktur  kenderaan elektrik  
(ii) Sistem kompos sisa dan kitar semula 
(iii) Sistem kitar semula air sisa dan penuaian  

air hujan  
 
b. Sistem Tenaga Boleh Baharu (Biojisim, Biogas, Hidro 

Mini, Geoterma, Tenaga Angin) 

60 70 

 
Syarikat hendaklah mengemukakan permohonan kepada MGTC dalam tempoh  
24 bulan dari tarikh pembelian aset GITA yang layak.  
 
 
Tarikh Kuat Kuasa 
 

Projek GITA : Bagi permohonan yang diterima oleh MIDA mulai 1 Januari 2027 
hingga 31 Disember 2030. 
 

Aset GITA : Bagi pembelian aset teknologi hijau yang layak dan disahkan oleh 
MGTC mulai 1 Januari 2027 hingga 31 Disember 2030. 

LAMPIRAN 26 
 

LANJUTAN GALAKAN CUKAI BAGI EQUITY CROWDFUNDING  
  
  
Kedudukan Semasa 
 
Pelabur Equity Crowdfunding (ECF) layak mendapat pengecualian cukai ke atas 
pendapatan agregat individu bersamaan dengan 50% amaun pelaburan tertakluk kepada 

syarat-syarat seperti berikut: 
 

i. Amaun yang layak pengecualian cukai adalah terhad sehingga RM50,000  
bagi setiap tahun taksiran; 
 

ii. Amaun yang boleh ditolak adalah terhad sehingga 10% daripada pendapatan 
agregat bagi setiap tahun taksiran. Lebihan amaun yang tidak dapat ditolak  
akan diabaikan; 

 

iii. Pelabur, syarikat penerima pelaburan dan jumlah pelaburan hendaklah disahkan 
oleh Suruhanjaya Sekuriti Malaysia; 

 

iv. Pelabur tidak mempunyai ikatan persaudaraan dengan syarikat  
penerima pelaburan; 

 

v. Pelaburan yang dibuat hendaklah melalui platform ECF yang diluluskan oleh 
Suruhanjaya Sekuriti Malaysia; dan 

 

vi. Pelaburan tidak boleh dilupuskan sepenuhnya atau sebahagian dalam tempoh  
2 tahun dari tarikh pelaburan. 

 

Galakan cukai ini berkuatkuasa bagi pelaburan yang dibuat mulai 1 Januari 2021 hingga               
31 Disember 2023. 

 

Galakan cukai ini diperluas kepada pelaburan yang dibuat oleh pelabur individu melalui 
suatu nomini Perkongsian Liabiliti Terhad dan telah dilanjutkan bagi pelaburan yang 
dibuat mulai 1 Januari 2024 hingga 31 Disember 2026. 

 
 

Cadangan 
 

Bagi terus menyokong pembiayaan alternatif dan menarik lebih ramai pelabur individu 
dalam syarikat pemula dan Perusahaan Mikro, Kecil dan Sederhana melalui  
platform ECF, dicadangkan galakan cukai ini dilanjutkan bagi tempoh 4 tahun. 

 
 

Tarikh Kuat Kuasa 
 

Bagi pelaburan yang dibuat mulai 1 Januari 2027 hingga 31 Disember 2030. 

LAMPIRAN 27 
 

LANJUTAN GALAKAN CUKAI BAGI PELABUR MANGKIN  
 
 

Kedudukan Semasa 
 

Pelabur mangkin (Angel Investor) dalam syarikat pemula teknologi di peringkat  
pre-seed dan seed yang melabur dalam saham biasa layak mendapat pengecualian 
cukai ke atas pendapatan agregat individu bersamaan dengan amaun pelaburan yang 
dibuat dalam syarikat pemula teknologi.  

 
Galakan cukai ini berkuat kuasa bagi pelaburan yang dibuat mulai 1 Januari 2013 
hingga 31 Disember 2026. 
 
 

Cadangan 
 
Bagi terus menarik lebih ramai pelabur mangkin untuk menyediakan pendanaan 
modal kepada syarikat pemula teknologi di peringkat pre-seed dan seed, dicadangkan 
galakan cukai ini dilanjutkan bagi tempoh 4 tahun. 
 
 
Tarikh Kuat Kuasa 

  

Bagi pelaburan yang dibuat mulai 1 Januari 2027 hingga 31 Disember 2030. 
  



39 

LAMPIRAN 28 
 

LANJUTAN ELAUN MODAL DIPERCEPATKAN KE ATAS PERBELANJAAN 
MODAL BAGI LOJI, JENTERA DAN PERALATAN ICT 

  
  

Kedudukan Semasa 
 
Elaun Modal Dipercepatkan (Accelerated Capital Allowance – ACA) diberikan ke atas 
perbelanjaan modal layak untuk dituntut sepenuhnya oleh syarikat dalam tempoh  
2 tahun seperti berikut: 
 

Bil. Perbelanjaan Modal Layak Kadar Elaun Modal 

1. Perolehan jentera berat daripada  

pengeluar tempatan 

Elaun Permulaan: 20% 

 

Elaun Tahunan: 40% 

2. Perolehan loji dan jentera am daripada 

pengeluar tempatan 

3. Pembelian peralatan ICT dan pakej  

perisian komputer 

4. Fi perundingan, pelesenan dan bayaran 

sampingan berkaitan pembangunan 

perisian komputer secara khusus 

 
Galakan cukai ini berkuat kuasa bagi perbelanjaan modal layak yang dilakukan mulai  
11 Oktober 2025 hingga 31 Disember 2026.  
 
 
Cadangan 
 
Bagi merancakkan pelaburan langsung domestik dan mempercepat adaptasi 
teknologi digital dalam perniagaan, dicadangkan galakan cukai ACA ini dilanjutkan 
bagi tempoh 4 tahun. 
 
 
Tarikh Kuat Kuasa 

  
Bagi perbelanjaan modal layak yang dilakukan mulai 1 Januari 2027 hingga  
31 Disember 2030. 

LAMPIRAN 29 
 

LANJUTAN GALAKAN CUKAI BAGI PENGANJURAN LAWATAN INSENTIF, 
PERSIDANGAN DAN PAMERAN PERDAGANGAN  

BERTARAF ANTARABANGSA 
   
 

Kedudukan Semasa 
 
Syarikat, persatuan atau organisasi yang menganjurkan lawatan insentif, persidangan 
atau pameran perdagangan bertaraf antarabangsa dan disahkan oleh Kementerian 
Pelancongan, Seni dan Budaya diberi pengecualian cukai pendapatan sebanyak 
100% ke atas pendapatan berkanun tertakluk kepada syarat-syarat seperti berikut: 
 
i. Kumpulan insentif sekurang-kurangnya 1,500 peserta asing setahun; atau 
 
ii. Persidangan sekurang-kurangnya 2,000 peserta asing setahun; atau 
 
iii. Pameran perdagangan sekurang-kurangnya 3,000 peserta asing setahun. 
 
Galakan cukai ini berkuat kuasa bagi tahun taksiran 2026 dan 2027. 
 
 
Cadangan 
 
Bagi terus menggalakkan penganjuran acara perniagaan, dicadangkan galakan cukai 
bagi lawatan insentif, persidangan dan pameran perdagangan bertaraf antarabangsa 
di Malaysia dilanjutkan bagi tempoh 3 tahun. 
 
 
Tarikh Kuat Kuasa 
 
Mulai tahun taksiran 2028 hingga tahun taksiran 2030. 

LAMPIRAN 30 
 

  

POTONGAN CUKAI KEPADA MAJIKAN YANG MEMBUAT BAYARAN BALIK 
PINJAMAN PERBADANAN TABUNG PENDIDIKAN TINGGI NASIONAL 

BAGI PIHAK PEKERJA 
  
 

 Kedudukan Semasa 
 
Majikan yang membuat bayaran balik pinjaman Perbadanan Tabung Pendidikan 
Tinggi Nasional (PTPTN) bagi pihak pekerjanya dalam tempoh 1 Januari 2019 hingga 
31 Disember 2021 layak mendapat potongan cukai pendapatan.   
 
 
Cadangan 
 
Bagi menggalakkan lebih ramai majikan membuat bayaran balik pinjaman PTPTN  
bagi pihak pekerja, dicadangkan potongan cukai diberikan ke atas bayaran balik 
pinjaman PTPTN yang dibuat oleh majikan bagi pihak pekerja bagi tempoh 2 tahun 
tertakluk kepada syarat-syarat seperti berikut:  
 
i. Majikan tidak boleh mengenakan apa-apa bayaran kepada pekerja sebagai 

balasan bagi bayaran balik pinjaman PTPTN yang dibuat oleh majikan; 
 
ii. Pekerja hendaklah merupakan pekerja sepenuh masa; dan 
 
iii. Pekerja bukanlah pemilik perniagaan atau mempunyai ikatan persaudaraan 

dengan majikan. 
 
 
Tarikh Kuat Kuasa 
 
Bagi bayaran balik pinjaman PTPTN yang dibuat oleh majikan mulai 1 Januari 2027 
hingga 31 Disember 2028. 

 LAMPIRAN 31 
 

SEMAKAN SEMULA KEMUDAHAN PENGECUALIAN DUTI IMPORT 
BAGI BARANGAN BERASAL DARI LANGKAWI 

  
  

Kedudukan Semasa 
 

Pengecualian duti import diberikan kepada pengimport yang membawa masuk 
barangan berasal dari Langkawi ke Kawasan Utama Kastam (KUK) tertakluk kepada 
syarat yang ditetapkan di bawah Butiran 76, Perintah Duti Kastam (Pengecualian) 
2017. Senarai barangan yang layak mendapat pengecualian duti import adalah  
seperti berikut: 
 

Bil. Senarai Barangan  Bil. Senarai Barangan 

1. Air gamat  13. Makjun gamat 

2. Batu asah  14. Pil herba gamat 

3. Buah-buahan  15. Produk berasaskan ikan bilis 

4. Ikan bilis  16. Produk ikan pari kering 

5. Isi rung kelapa  17. Sayur-sayuran 

6. Kayu arang  18. Serbuk kopi 

7. Kayu bakau  19. Simen 

8. Kayu getah digergaji   20. Tebu  

9. Kelapa  21. Telur 

10. Kraf tangan  22. Telur burung 

11. Madu  23. Ternakan burung  

12. Marmar      

 
 
Cadangan 
 
Bagi terus menyokong pembangunan usahawan tempatan di Langkawi, dicadangkan 
pengecualian duti import ke atas barangan berasal dari Langkawi yang dibawa masuk 
ke KUK dikemaskini dan diperluas seperti berikut: 
 

Kategori Barangan Senarai Barangan 

Pertanian dan  

Agro-makanan 

1. Telur burung 

2. Kelapa 

3. Buah-buahan 

4. Tebu 

5. Sayur-sayuran 

6. Ternakan burung 

7. Minyak kelapa dara 

Produk Makanan dan 

Minuman 

1. Produk kopi 

2. Air mineral 

3. Tart nanas 

4. Biskut kelapa 

5. Coklat buatan Langkawi 

6. Karipap 

7. Kerepek 

8. Ais krim susu kerbau 

9. Produk retort 

Perikanan dan Hasil 

Laut 

1. Ikan bilis 

2. Produk berasaskan  

ikan bilis 

3. Produk ikan pari kering 

4. Produk hiliran gamat 

Kategori Barangan Senarai Barangan 

Mineral dan Perhiasan 1. Produk kraftangan 

2. Produk kristal 

3. Mangkuk tingkat 

Barang Pengguna dan 

Kelengkapan Rumah 

1. Sabun buatan sendiri 

2. Sabun minyak kelapa dara 

3. Batu asah 

Perhutanan dan 

Pembinaan 

1. Kayu arang 

2. Simen 

3. Marmar 

 
 
Tarikh Kuat Kuasa 
 
Mulai 1 Januari 2027. 

LAMPIRAN 32 
 

SEMAKAN SEMULA LAYANAN PENGECUALIAN DUTI IMPORT DAN  
CUKAI JUALAN KE ATAS BARANGAN YANG DIBAWA  

KELUAR DARI PULAU BEBAS CUKAI 
 
 
Kedudukan Semasa 
 

Pelancong atau pelawat yang membawa keluar barangan dari Pulau Bebas Cukai  
ke Kawasan Utama Kastam layak mendapat pengecualian duti import dan cukai jualan 
di bawah Perintah Duti Kastam (Pengecualian) 2017 dan Perintah Cukai Jualan 
(Orang Yang Dikecualikan Daripada Pembayaran Cukai) 2018, tertakluk kepada  
had nilai/kuantiti barangan serta tempoh melawat Pulau Bebas Cukai seperti berikut: 
 

Bil. Kategori Barangan 
Had Nilai/Kuantiti 

Barangan 
Tempoh 
Melawat 

Langkawi, Tioman, Pangkor dan Labuan 

1. Pakaian baharu 3 pasang 
48 jam 

(Langkawi dan 
Tioman) 

 
24 jam 

(Pangkor dan 
Labuan) 

2. Kasut baharu 1 pasang 

3. Bahan penyediaan makanan RM150 

4. Peralatan penjagaan dan kebersihan diri 
mudah alih baharu yang menggunakan 
bateri atau elektrik 

1 unit 

5. Semua barangan lain kecuali minuman keras, 
tayar dan tiub, kereta serta produk merokok 

RM1,000 

Pulau 1, Forest City 

1. Coklat, minyak wangi dan kosmetik RM1,000 48 jam 
 
 

Cadangan 
 

Bagi terus merancakkan sektor pelancongan di Pulau Bebas Cukai, dicadangkan  
had nilai barangan yang layak mendapat pengecualian duti import dan cukai jualan 
serta tempoh masa melawat disemak semula seperti berikut: 
 

Kategori Barangan Had Nilai Barangan Tempoh Melawat 

Langkawi dan Labuan 

Semua barangan (baharu) kecuali: 
1. Tayar dan tiub  
2. Minuman keras  
3. Rokok  
4. Produk tembakau  
5. Paip tembakau  
6. Rokok elektronik dan vape 

termasuk cecair atau gel 

RM10,000 48 jam 

 

Layanan cukai di Pulau Bebas Cukai Tioman, Pangkor dan Pulau 1, Forest City  
adalah kekal. 
 
 

Tarikh Kuat Kuasa 
 

Mulai 1 Januari 2027. 

LAMPIRAN 33 
 

KEMUDAHAN BAYARAN BALIK CUKAI JUALAN KEPADA PEDAGANG  
BAGI PEMBEKALAN KEPADA PENGILANG  

 
 

Kedudukan Semasa 
 
Pengilang layak menikmati pengecualian cukai jualan ke atas mesin, alat ganti dan 
peralatan di bawah Butiran 55, Jadual A, Perintah Cukai Jualan (Orang Yang 
Dikecualikan Daripada Pembayaran Cukai) 2018. 
 
Pengilang produk farmaseutikal, makanan haiwan, baja dan racun perosak diberikan 
pengecualian cukai jualan ke atas input yang diluluskan di bawah Jadual B,  
Perintah Cukai Jualan (Orang Yang Dikecualikan Daripada Pembayaran Cukai) 2018. 
 
Kedua-dua pengecualian di atas tertakluk kepada syarat-syarat seperti berikut:  
 
i. Diimport sendiri oleh pengilang dari luar negara; atau 

 
ii. Dibeli terus daripada pengilang berdaftar tempatan. 
 
Tiada pengecualian cukai jualan diberikan kepada pengilang bagi perolehan mesin, 
alat ganti, peralatan dan input daripada pedagang atau pengedar tempatan.  
 
 
Cadangan 
 

Bagi mengurangkan kos menjalankan perniagaan dan memperkukuh rantaian 
bekalan tempatan, dicadangkan kemudahan bayaran balik cukai jualan diberikan 
kepada pedagang atau pengedar tempatan yang telah membayar cukai jualan ke atas 
barangan yang dibekalkan kepada pengilang seperti berikut: 
 
i. Mesin, alat ganti dan peralatan di bawah Butiran 55, Jadual A, Perintah Cukai 

Jualan (Orang Yang Dikecualikan Daripada Pembayaran Cukai) 2018; dan 
 
ii. Input bagi pengilangan produk farmaseutikal, makanan haiwan, baja dan racun 

perosak di bawah Jadual B, Perintah Cukai Jualan (Orang Yang Dikecualikan 
Daripada Pembayaran Cukai) 2018. 

 

 

Tarikh Kuat Kuasa 
  

Mulai 1 Januari 2027.  

LAMPIRAN 34 
 

PENAMBAHBAIKAN LAYANAN CUKAI PERKHIDMATAN  
KE ATAS PERKHIDMATAN JAGAAN WARGA EMAS 

 
 
Kedudukan Semasa 
  

Perkhidmatan jagaan warga emas tertakluk kepada kenaan cukai perkhidmatan  
di bawah kategori Pusat Kesejahteraan dalam Kumpulan C, Jadual Pertama, 
Peraturan-Peraturan Cukai Perkhidmatan 2018. Kadar cukai perkhidmatan adalah 
8% dengan nilai ambang pendaftaran sebanyak RM500,000.  
 
 
Cadangan 
  

Bagi meningkatkan akses kepada perkhidmatan jagaan warga emas yang berkualiti, 
dicadangkan seperti berikut: 
 
i. Perkhidmatan jagaan warga emas dikeluarkan daripada Kumpulan C dan 

dimasukkan sebagai butiran baharu di bawah Kumpulan I, Jadual Pertama, 
Peraturan-Peraturan Cukai Perkhidmatan 2018. Nilai ambang pendaftaran pusat 
jagaan warga emas kekal RM500,000; 

 
ii. Kadar cukai perkhidmatan bagi perkhidmatan jagaan warga emas diturunkan 

daripada 8% kepada 6%; dan 
 

iii. Layanan cukai perkhidmatan ke atas perkhidmatan jagaan warga emas adalah 
seperti berikut:  

 
Fi/Caj Jagaan 

Tahunan 
Layanan Cukai Perkhidmatan 

Sehingga RM96,000 

setiap warga emas 

Pengecualian cukai perkhidmatan bagi penyedia perkhidmatan 

pusat jagaan warga emas yang berdaftar di bawah:  

a. Akta Pusat Jagaan 1993; atau 

b. Akta Kemudahan dan Perkhidmatan Jagaan Kesihatan Warga 

Emas Swasta 2018. 

Melebihi RM96,000 

setiap warga emas 

Penyedia perkhidmatan pusat jagaan warga emas tertakluk 

kepada kenaan cukai perkhidmatan 6%. 

 
 
Tarikh Kuat Kuasa 
  
 Mulai 1 Januari 2027.  

LAMPIRAN 35 
 

 SEMAKAN SEMULA PENGECUALIAN DUTI HIBURAN  
DI WILAYAH PERSEKUTUAN 

 
 

Kedudukan Semasa 
  
Duti hiburan dikenakan pada kadar 25% ke atas bayaran kemasukan ke tempat atau 
acara hiburan. Di bawah subseksyen 12(1)(b) Akta Duti Hiburan 1953 [Akta 103], 
Menteri Kewangan boleh mengecualikan duti hiburan ke atas apa-apa acara hiburan 
yang diadakan di Wilayah Persekutuan. Subseksyen 12(2) Akta 103 memperuntukkan 
kuasa kepada Pihak Berkuasa Negeri untuk mengecualikan duti hiburan bagi apa-apa 
acara hiburan yang diadakan di peringkat negeri. 
  
Dalam Belanjawan 2024, pengecualian duti hiburan diberikan ke atas kategori hiburan 
terpilih yang diadakan di Wilayah Persekutuan mulai 1 Januari 2024 hingga 
31 Disember 2028 seperti berikut: 
 

Bil. Kategori Hiburan 
Kadar Duti Hiburan 

Selepas Pengecualian 

1. Persembahan pentas oleh artis antarabangsa/ 

Pertunjukan Cahaya/Sarkas 

10% 
2. Tayangan Filem (Pawagam)/Teater 

3. Pameran/Zoo/Akuarium 

4. Acara Sukan/e-Sukan/Boling/Snuker/Pool/ 

Billiard/Karaoke 

5. Taman Tema/Pusat Rekreasi Keluarga/ 

Pusat Permainan Indoor/Simulator 
5% 

6. Persembahan pentas oleh artis tempatan 0% 

  
 
Cadangan 
 
Bagi terus merancakkan industri seni kreatif tempatan dan menyemarakkan aktiviti 
hiburan berasaskan kekeluargaan, dicadangkan seperti berikut: 
 
i. Pengecualian duti hiburan ke atas kategori hiburan terpilih seperti yang diberikan 

dalam Belanjawan 2024 dilanjutkan sehingga 31 Disember 2030; dan 
 
ii. Pengecualian duti hiburan 100% diberikan ke atas tiket tayangan filem 

(pawagam) tempatan dan persembahan teater tempatan yang diadakan  
di Wilayah Persekutuan bagi tempoh 4 tahun. 

Tarikh Kuat Kuasa 
 
i. Kategori hiburan terpilih yang diadakan di Wilayah Persekutuan: 
 

Bagi permohonan yang diterima oleh Kementerian Kewangan sehingga                 
31 Disember 2030. 

 
ii. Tayangan filem (pawagam) tempatan dan persembahan teater tempatan yang 

diadakan di Wilayah Persekutuan: 
 
Bagi permohonan yang diterima oleh Kementerian Kewangan mulai  
1 Januari 2027 sehingga 31 Disember 2030. 

LAMPIRAN 36 
 

PENGECUALIAN DUTI HIBURAN BAGI FASILITI TERPILIH  
DI WILAYAH PERSEKUTUAN 

  
  

Kedudukan Semasa 
 
Pengecualian duti hiburan diberikan ke atas bayaran kemasukan bagi aktiviti dan 
acara yang diadakan di fasiliti terpilih dalam Wilayah Persekutuan untuk 
menggalakkan penganjuran acara kesenian dan kebudayaan, hiburan serta aktiviti 
sukan. Senarai fasiliti yang diluluskan adalah seperti berikut: 
 

i. Kompleks Sukan Negara Bukit Jalil 
 

a. TM Stadium Nasional 
b. Unifi Arena 
c. Stadium Hoki Nasional 
 

ii. Stadium Juara (Kompleks Sukan Bukit Kiara) 
 

iii. Istana Budaya 
 

iv. Balai Seni Lukis Negara 
 
v. Dewan Filharmonik PETRONAS 
 
 
Cadangan 
 
Bagi mengoptimumkan penggunaan tapak warisan sejarah yang dipulihara, 
dicadangkan pengecualian duti hiburan diberikan ke atas acara kesenian dan 
kebudayaan, hiburan serta aktiviti sukan yang diadakan di Stadium Merdeka dan 
Stadium Negara. 
 
 
Tarikh Kuat Kuasa 
 
Mulai 1 Januari 2027. 


